
Ariketa

Dorre mugikoitza
Landuko dittugunak:

Lexikua

Bi eta bat irabazi ≠ Bi bat irabazi
IKASMAILLA: LHko  goi ziklua eta DBH
JOKO-EREMUA:  2 albuetan marra bana daukana, edo ez badauka, marrak margotu.

TALDIAK:  4tik 8ra jokalariko taldiak. Talde bat beste baten kontra.

MATERIALA: taldeko O bana eta uztai bana, eta ikasleko O-a jotzeko tresna bana. 

GARAPENA: Talde bakoitzeko jokalari batek dorre-jokalari papera beteko dau: joko-zelaiko alde banatako marraren gaiñian jarriko dira, bat joko-zelaixaren ezkerreko muturrian eta bestia eskumako muturrian, bakoitza uztai baten barruan sartuta, bertatik irten eta mobidu ezin dala. Talde bakoitza bere aurkarixen kontrako norabidian juango da, batzuk ezkerreran eta beste batzuk eskumarantz. Jokalarixak O-a jaurtiz eta alkarri pasatuz juango dira, bere taldeko taldeko dorriari O-a  jaurti eta pasatzia lortzeko helburuarekin. Dorriari pasia egittia lortzen daben taldiak puntu bat irabaziko dau eta baloiaren jabetza aurkako taldiak hartuko dau. Ezin da O-a eskuarekin ikutu, ezta dorriek be. Hala gertatuko balitz, “esku” adieraziko litzake eta aurkako taldiak puntu bat irabaziko leuke. 

KONTUAN HARTZEKUAK: jaurtiketa, esku, adierazi, uztaia, marria,  markagaillua.

Oharra:

BEROKETA-FASERAKO TALDE JOLASA DA.

Indiakaren antzerako joko bat proposatzen dotsuegu heziketa fisikoko saiuetako hasierako beroketarako, 15 miñutuz edo jarduteko, gutxi gora-behera. Joko honetan oiñarrittutako jokaldi eta jolas desberdiñen hurrenkera taktikoa errazenetik zaillenetara eta zehatzetatik orokorretara doia: jokuaren kolpiak, jaurtiketak, jabegoa eta jasoketak  dira gehixenbat landuko diranak, jokuaren taktika oiñarrixak dira honek eta. 

JOKO-ARAUDIXA

Jokuaren helburua: objektua behin edo gehixagotan aurkarixen joko-zelaixan jausten danian eta aurkarixak objektua zelaittik kanpora jaurtitzen dabenian puntu bat lortzen da.

Objektua (O): neurri eta material desberdiñetako pelotak, lumak, indiakak, tenis pelotak, baloiak, ... erabilli leizke.

Objektua jotzeko tresnak be desberdiñak izan leizke: palaz, erraketaz, eskuz, ...

Jokuaren iraupena: gehixenetan ez da iraupena neurtzen eta kontuan hartzen, puntuka jokatu ohi da eta.

Emaitza: ezin da partidua berdindduta bukatu; desberdinketa lortu arte jokuak aurrera jarraittuko dau, beraz.

Oiñarri teknikuak: atal nagusixa objektuaren jaurtiketiak eta jasoketiak osatzen dabe, bai eraso-jokuan eta bai defentsa-jokuan. Erraketa jokuen kolpien oso antzerakua da: errestua, eskumakadia, ezkerkadia, ... (erraketa-kolpe desberdiñen zerrendia daukazue tenis hiztegixan)

Taldiak: bakarka, bikoteka ala jokalari-kopuru desberdiñeko taldeka jokatu leike.

Joko eremua: erdittik bi zatittan banatutako eremua da, orokorrian laukizuzena. Zati bakoitza talde bati dagokixo. Aldaera batzutan  atiak be jartzen dira joko-zelaixaren mutur banatan, marraren gaiñian. Futbol, saskibaloi, eskubaloi -zelaixetan, pilotalekuan, ... egin leike. 

Aldagaixak: Tarteka, jokuan aldaketak, berrittasuna eta aldaerak sartzen juan leike:

· O –a aldatu: neurriz, materixalez, ezaugarriz, ...

· Kolpatzeko tresnak txandakatu

· Joko eremuaren neurrixak eta kokapenak aldatu.

· Arauak aldatu edo berrixak txertatuz juan.

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

